
Innkalling til og sakliste for møte i fou-utvalet måndag 9. juni 2008 kl 12.15
Stad: Møterommet i 1. etasje Fossbygget

22/08 Prosedyre for tilsetjing i stipendiatstilling (open stilling)

23/08 Heimesider for fou

24/08 Ymse

16/08 Godkjenning av innkalling og sakliste
17/08 Orienteringar

· Strategirevisjon – fou/opplegg av arbeid

· Handlingsplan 2008/09

· It-programvare på institusjonsnivå

· Årsrapport/evaluering Forskingsgrupper; jf møte med fou-leiarane 16. juni

(Saka om Open Access/Brage vert utsett til møtet i september)

18/08 Bindingstid for doktorgradsstipendiatar
I regelverket for tildeling av interne doktorgradsstipend er det fastslått følgjande om bindingtid: 
Tildelte doktorgradsstipend medfører bindingstid ved høgskulen. Tilsette som vert tildelte doktorgradsstipend må skriftleg forplikte seg til arbeide ved Høgskulen i Sogn og Fjordane i den avtalte bindingstida. Doktorgradsstipend for eitt år, medfører bindingstid i ¾ år. Doktorgradsstipend over fire år medfører ei samla bindingstid på tre år ved Høgskulen i Sogn og Fjordane. Avkorta stipend gir tilsvarande avkorta bindingstid. Bindingstida vert fastsett av styret ved tildeling av doktorgradsstipend. Dersom den tilsette sluttar i stilling ved HSF før bindingstida er over, skal stipendet tilbakebetalast høvesvis.

I dag er dei interne doktorgradsstipenda om lag avvikla. Ingen av doktorgradsstudentane våre vert no finansierte av slike stipend. I staden nyttar vi oss av stipendiatstillingane frå departementet for å få fram doktorgradskandidatar. I mange av desse stillingane er det tilsett høgskulelektorar som sit i fast stilling ved HSF. I stipendiattida har dei permisjon frå denne stillinga. Når stipendperioden er over, går dei tilbake til den faste stillinga, no som førsteamanuensis. Per i dag gjeld dette ca. 10 personar.
Når saka no kjem opp, har det sin bakgrunn i eit ferskt eksempel der ein intern stipendiat som disputerte i januar i år, no går over til ny stilling ved ein forskingsinstitusjon. Vedkommande har fått eit års permisjon frå stillinga si ved HSF. Dette har aktualisert spørsmålet om vi ikkje bør ha ei form for bindingstid for dei stipendiatane våre som sit i faste lektorstillingar, og som går tilbake til denne stillinga når stipendiatperioden er over? Fou-utvalet bør ha ei prinsipiell drøfting av saka. 
Fou-leiar har ”meldt saka inn” for nettverket av fou-leiarar ved høgskulane. Ingen høgskular har meldt frå om at dei har ei slik bindingstid for tilsette i stipendiatstillingar. Nokre høgskular har drøfta saka. Fleire høgskular har bindingstid for interne doktorgradsstipend, slik HSF har det. 

Fou-leiar har òg teke saka formelt opp med Kunnskapsdepartementet. Det har ikkje kome endeleg svar. Munnleg svar går i retning av det ikkje finst juridisk heimel for bindingstid, men at det ikkje synest å vere noko i vegen for å ha ein avtale av meir ”moralsk” karakter. Ein slik avtale vil ikkje vere juridisk bindande. Departementet har lova oss skriftleg svar før møtet i fou-utvalet.
Saka vert lagt fram utan forslag til vedtak.

19/08 Premieringsordning for vitskapleg publisering
Ordninga med publiseringspoeng for vitskapleg publisering har no vart i fire år. Det såkalla ”Tellekantsystemet” har kome for å bli. Det er stor merksemd og debatt kring ordninga i UH-sektoren. Publisering er no noko som vert diskutert i UH-sektoren på ein heilt annan måte enn før ”tellekantane” vart innførte. Leiaren i UHR sitt publiseringsutval, professor Ole Gjølberg, hevda på ein ”publiseringskonferanse”  (sjå her: http://www.uhr.no/forskning/publiseringsutvalget/konferansen_kvalitetssikring_av_data_for_vitenskapelig_publ) for kort tid sidan at ”tellekantsystemets kanskje viktigste bidrag  er å være et instrument for:

1. Institusjonenes FoU-strategi og -ledelse
2. Evaluering av egen og andres forskning

3. Rekruttering, personalpolitikk korps- og miljøbygging”

(http://www.uhr.no/documents/Gj_lberg.pdf)

Også ved HSF har det vore mykje merksemd kring ordninga. Dei fleste fagmiljø legg betydeleg på vekt på dette, og lagar ”gladmeldingar” til nett-heimesidene når tilsette har kome på trykk med artiklar eller kapittel i teljande publikasjonar. Avdelingane er opptekne av korleis dei kjem ut i forhold til andre avdelingar.
Ein del høgskular har no innført ordningar der dei på ulike måtar belønnar fagfolk som har publisert artiklar/bøker som gir publikasjonspoeng.  Nedanfor er to slike døme.

Høgskolen i Ålesund

Premieringen settes til 7000,- kr for publisering i tidsskrift på nivå 1, og kr. 21.000,- for publisering i tidsskrift på nivå 2. Det blir ikke utbetalt som lønn, men kan benyttes til kjøp av litteratur, faglige reiser m.v. Dersom det er flere forfattere, gis ansatte ved Høgskolen i Ålesund etter søknad følgende premiering:

1. forfatter:  Nivå 1 kr. 7000,-/nivå 2 kr. 21.000,-

2. forfatter:  Nivå 1 kr. 4000,-/nivå 2 kr. 21.000,-

3. forfatter:  Nivå 1 kr. 3000,-/nivå 2 kr. 9.000,-

Det kan maksimalt utbetales kr. 14.000,- pr publikasjon i nivå 1 og kr. 42.000,- pr publikasjon i nivå 2 fra Høgskolen i Ålesund. Forfatterne kan i søknaden anbefale en annen fordeling innenfor rammen som er gitt. Beløpet utbetales når artikkelen er publisert. Som bilag/dokumentasjon leveres kopi av tidsskriftets hovedside (redaktør(er), redaksjonsutvalg, eventuell referee ordning m.v.) og innholdsfortegnelse fra tidsskriftet.

Høgskolen i Finnmark har følgjande system:
-     hver fagansatt som får publisert en artikkel i et anerkjent internasjonalt tidsskrift, eller en fagbok på internasjonalt akademisk  forlag, får tildelt kr. 10000 som faglige midler (reiser/litteratur, utstyr)

-     hver fagansatt som får publisert en artikkel i et anerkjent nasjonalt tidsskrift, eller en fagbok på nasjonalt akademisk forlag, får tildelt kr. 5000 som faglige midler     

-     midlene tildeles den gjeldende forskeren når vedkommende har registrert bidraget i Forskdok. 

-        hvis det er flere forfattere på en artikkel, kan summen deles likt mellom forfatterne 

-        publiseringsincentivet gjelder kun HiF-ansatte 

-        dersom en fagansatt har en bistilling og har publisert en artikkel med begge institusjoner oppført på artikkelen, vil vedkommende få kun halvparten av de fortjente midlene

-        FoU-utvalget er organet som beslutter hvor mye midler hver artikkel/bok  og forfatter(e) belønnes med . FoU utvalget tildeler midler i februar/mars det etterfølgende år basert på registreringer i Forskdok.
HSF sitt fou-utvalet bør drøfte om og korleis vi eventuelt skal innføre denne type stimulerings- eller premieringsordning. Ei mogleg ordning må vere enkel å praktisere, og knytast til ordninga med publikasjonspoeng på nivå 1 og nivå 2. Ordninga bør avgrensast til berre å gjelde vitskapleg publisering, ikkje andre typar av fagleg formidlingsarbeid.
Utvalet vert invitert til ei første drøfting av denne saka. Dersom utvalet er stemt for gå vidare med saka, vil det verte laga vedtakssak til utvalets første møte i haust. 
20/08 Tildeling av førstelektorstipend
Utvalet vedtok på siste møte at vi skulle lyse ut eit førstelektorstipend for 2008 (kr 150.000). Dette vart kunngjort på heimesida til HSF 5. mai med søknadsfrist 26 mai. Det har meldt seg i alt seks søkjarar:
Frå ALI:  Astrid Øydvin og Sigrid Bøyum

Frå ASF: Torkjell Sollesnes og Unni Margrethe Uren Aasen
Frå AHF: Lars Kyte og Anne-Grethe Naustdal
Vurdering og saksutgreiing er gjort i eige vedlegg, bakerst i dokumentet. Vurderingsarbeidet har vore vanskeleg. 

Forslag til vedtak:

Disponible midlar til førstelektorstipend 2008 vert fordelt slik:

· Astrid Øydvin, ALI vert tildelt kr 90.000

· Lars Kyte, AHF vert tildelt kr 60.000
21/08 Fagdag/Forskingsdagane H-2008

Det vert her vist til notat med oppsummering frå møtet 14. mai der avdelingsrepresentantane i fou-utvalet drøfta opplegget av Fagdagen 19 september i Sogndal og andre tiltak/arrangement i løpet av Forskingsdagane 19-28 september. Oppsummeringsnotatet er vedlagt (bakerst i dokumentet).
Til møtet 9. juni er det ønskjeleg at medlemmene i utvalet har fått klarlagt kva dei ulik avdelingane og fagmiljø kan bidra med under mønstringane på Fagdagar både i Sogndal og Førde. Vi bør få tidfesta mønstringa i Førde. Vi bør òg kome eit godt stykke på veg når det gjeld andre aktivitetar under Forskingsdagane. 

Oppfølgingspunkt går fram av oppsummeringa frå møtet 14. mai. 

Må møtet 9. juni bør vi kunne gjere endeleg vedtak om opplegget av Fagdagane og om hovudtrekka ved opplegget av Forkingsdagane 2008 elles.
22/08 Prosedyre for tilsetjing i stipendiatstilling (open stilling)
Fou-utvalet har fått eit særskilt ansvar for å leggje opp tilfredsstillande rutinar i samband med saksbehandling av tilsetjing i den utlyste opne stipendiatstillinga. Det har kome heile 22 søkjarar til stillinga. 
Følgjande opplegg vert foreslått:

1) Administrativ utsiling av dei som vi ser ikkje vil nå opp. Dette kan gjerast i ein komité med fou-leiar som sekretær. Bukve, Fretland og Rydgren er medlemmer av komiteen.

2) Komiteen hentar inn faglege vurderingar frå eksterne konsulentar for dei som heng med etter siling, men som ikkje allereie er ferdig vurderte. 

3) Politisk tilsettingsprosess. Komiteen kjem med tilråding. Tilsetjing skjer som vanleg i tilsetjingsutvalet. Leiar i fou-utvalet møter her, i staden for ein dekan.

23/08 Heimesider for fou

Vi har hatt gode ambisjonar om presentasjonar av forskingsområda våre på nett, både på norsk og engelsk. Så langt ligg det føre tekstar om org og leiing (norsk og engelsk), kulturlandskap (norsk) og profesjonsforsking (norsk). Det er ikkje laga noko om dei to andre områda. Andre fagområde bør også presenterast på norsk og engelsk, t.d. idrett, ikt, reiseliv, geologi, andre…? Kanskje bør vi lage ein tidsplan for arbeide. Det er viktig å få fou-presentasjonar også på engelsk. Avdelingane har vore flinke å presentere studietilbod på engelsk, men har gjort lite når det gjeld fou. 

Fou-leiar har siste vekene brukt ein del tid på å oppdatere og utbetre ulike delar av fou-heimesidene. Det er no ein litt møysommeleg prosess. Utvalsmedlemmene bør ta seg ”ein titt” på fou-heimesidene våre, gjerne samanlikne med både det ideelle og med kva andre høgskular gjer. Så får vi drøfte vidare arbeid på møtet vårt.

24/08 Ymse

Vedlegg til sak 20/08 Tildeling av førstelektorstipend (saksutgreiing)

Fou-utvalet vedtok på møtet 14 april at det skulle lysast ut førstelektorstipend for 2008 (kr 150.000). Dette vart kunngjort på heimesida til HSF 5. mai med søknadsfrist 26 mai. 

Det har meldt seg i alt seks søkjarar:

Frå ALI:  Astrid Øydvin og Sigrid Bøyum

Frå ASF: Torkjell Sollesnes og Unni Margrethe Uren Aasen
Frå AHF: Lars Kyte og Anne-Grethe Naustdal

1)  Søkjarar frå ALI


Astrid Øydvin (f.1958) er høgskulelektor i pedagogikk. Ho har vore tilsett ved HSF sidan 2001. Ho har hovudfag i sosialpedagogikk frå UiO, 1989. Før HSF har Øydvin arbeidd ved m.a. Vestlandsforsking, Østlandsforskning og Gjøvik ingeniørhøgskole. Ho har arbeidd mykje med ulike former for evalueringsforsking, og har skrive fleire rapportar, konferansepapers og nokre artiklar om dette temaet. Ho vart i fjor teken opp som doktorgradsstudent ved UiB, Psykologisk fakultet, Institutt for Utdanning og helse. Ho har ikkje doktorgradsstipend.

Øydvin har arbeidd mykje med formidling i tilknyting til oppdragsforsking, vore engasjert i fleire former for utviklingsarbeid og delteke aktivt i både internasjonale, nasjonale og regionale nettverk.

Øydvin skriv i søknaden at ho reknar med at ho vil kunne kvalifisere seg for opprykk til førstelektor i løpet av/etter studieåret 2008/09. For å stette krava til kompetanse ”treng eg å utvide delar av publiseringa mi, og dokumentere samanhengen mellom forskinga mi og undervisning eg er med på.” Dette skal skje gjennom prosjektet ”Eleven i ein lærande organisasjon – vurderingsarbeid i skulen”. Dette prosjektet er også grunnlaget for at Øydvin vart teken opp på doktorgradsstudiet ved UiB i 2007. Øydvin søkjer om midlar til ”å bearbeide delar av gjennomført arbeid for at det saman med andre aktivitetar skal vere grunnlag for søknad om førstelektorkompetanse”. Tematisk plasserer prosjektet seg i fordjupingsfeltet i ALI sin forskingsplan for læringsforsking og det høyrer også heime innanfor feltet profesjonsforsking. 

Øydvin har på plass avtale med rettleiarar. Det er professor Sølvi Lillejord, UiB og førsteamanuensis Synneva Helland, ALI.

Sigrid Bøyum (f. 1963) er høgskulelektor i samfunnsfag, og har vore tilsett ved HSF sidan 1998. Ho har hovudfag i samfunnsvitskap frå UiTø, 1997. Inneverande år deltek Bøyum på kurs i vitskapsteori (15 stp) på førstelektoropplæring ved HiVolda.

Bøyum knyter søknaden sin til eit prosjekt ho kallar ”Sosial konstruksjon av kvinnerolla”. I dette prosjektet vil ho studere kvinnerolla ut frå eit sosialkonstruksjonistisk perspektiv: ”Kva er årsaka til at kvinnene fekk i oppgåva å ta seg av hus og heim, medan far var den som var ute og skaffa mat til familien?”. Arbeidet skal setjast i samanheng med ei undersøking Bøyum har gjort på Sogndal ungdomsskule om gutar og val av arbeidsveke i barnehage, og til den undervisninga Bøyum har i temaet oppvekst, kvinner og leiing på førskulelærarutdanninga. 

Prosjektet skal inngå som del av essay og munnleg eksamen (vitskapsteori) for førstelektorkurset ved HiVolda. Bøyum tek i studieåret 2008/09 i tillegg sikte på å skrive to artiklar meg basis i prosjektet. Ho skriv ikkje noko om vidare arbeid med prosjektet. Bøyum  har tidlegare vore bidragsytar til eit par mindre evalueringsrapportar.

Bøyum har gjort avtale med ein av to rettleiarar, førsteamanuensis Jan Inge Sørbø, HiVolda (kurset i vitskapsteori).

2) Søkjarar frå ASF
Unni Margrethe Uren Aasen (f. 1960) er høgskulelektor i sosialfag. Ho har arbeidd ved HSF sidan 2006, og er inneverande år studieleiar for bachelorstudiet i vernepleie. Inneverande år deltek ho på kurs i vitskapsteori (15 stp) på førstelektoropplæring ved HiVolda. Aasen har mastergrad i samfunnsplanlegging (HiVolda 2002).

Aasen knyter, som Bøyum, sin søknad til ferdiggjering av kurset i Volda. Ho har fått godkjent problemstilling for essayet i vitskapsteori.  Førstelektorsøknaden knyter ho elles til gjennomføring av eit prosjekt om korleis menneske med psykisk utviklingshemming gjer seg nytte av tenester innanfor psykisk helsevern. Tilnærminga her er både kvantitativ (kartlegging) og kvalitativ (brukarintervju mm). Ho vil arbeide over langs med dette prosjektet fram til 2011. Ho tenkjer seg at resultata kan publiserast som artiklar. 

Aasen har tidlegare skrive ein bokartikkel med grunnlag i masteroppgåva og vore medforfattar av eit arbeidsnotat ved HiL, der ho tidlegare har arbeidd.

Aasen har gjort avtale med ein av to rettleiarar, førsteamanuensis Jan Inge Sørbø, HiVolda (kurset i vitskapsteori).

Torkjell Sollesnes (f. 1955) er høgskulelektor i sosialfag. Han har vore tilsett ved HSF sidan 2005. Han har hovudfag i pedagogikk (UiB, 2004). Før han til ved HSF, har han i hovudsak arbeidd i grunnskulen og med spesialundervisning.

Søknaden er knytt til gjennomføring av prosjektet ”Relasjon som verktøy i arbeidet med probematferd”. Hovudtemaet her er ”Hvilken betydning har kvaliteten på relasjonen mellom den profesjonelle og ungdommen i lærere og sosialarbeidere sitt arbeid med problematferd”? Prosjektet er ei vidareføring av hovudfagsoppgåva. 

Sollesnes vil særleg sjå på relasjonelle forhold i arbeidet med åtferdsvanskeleg ungdom på institusjon. Innfallsvinkelen er å få ei betre forståing for kva slags faktorar som er verksame når tiltak verkar positivt. Her betyr også personlege kvalitetar hos dei som gjennomfører tiltaka, noko. Prosjektet er teoretisk forankra i eit relasjonelt perspektiv, og har ein pedagogisk/sosialpedagogisk plattform. Metodisk er prosjektet bygd på intervju og observasjon på relevante institusjonar. Sollesnes vil òg gjennomføre nødvendige kurs i vitskapsteori, metode og akademisk skriving. Prosjektet går fram til 2011, og vert avslutta med utgiving av ei bok. Undervegs vil han skrive artikkel.

Sollesnes har tidlegare skrive eit par artiklar i bladet ”Spesialpedagogikk” (nivå 1-tidsskrift). Han gir i sommar ut boka ”Problematferd i et relasjonelt perspektiv” (Caspar forlag; nivå 1-forlag).

Sollesnes har ført opp to rettleiarar. Det er ikkje gjort avtale med desse.

3) Søkjarar frå AHF
Lars Kyte (f. 1961) arbeider som høgskulelektor i medisinske fag. Han har vore tilsett ved HSF sidan 2004. Han er cand. med. (UiB, 1988) og spesialist i nevrologi.
Kyte knyter søknaden sin til prosjektet ”Multippel sklerose i Sogn og Fjordane.” MS er ein kronisk inflammatorisk sjukdom som rammar sentralnervesystemet. Prosjektet skal gjere ein systematisk studie av MS-populasjonen i S og Fj. Dette har aldri før vor gjort. Ein skal m.a. registrere motorisk og non-motorisk funksjon, samt komorbiditet (utbreiing av andre sjukdomstilstandar). Prosjektet skal bidra til å auke forståinga for at MS er ein komplisert sjukdom som også medfører ei rekkje ”usynlege” symptom. Prosjektet skal gjennomførast innan 2010. Resultata skal publiserast gjennom artiklar.

Prosjektet skal utførast i samarbeid med Førde Sentralsjukehus, Nasjonalt kompetansesenter for MS og Nevrologisk avdeling ved Haukeland Universitetssykehus, med rettleiing få professor Kjell-Morten Myhr. Prosjektet er godkjent av Regional Etisk Komité, Vestlandet. Datainnsamlinga har starta.

Kyte knyter også søknaden sin til pågåande prosjekt innanfor ”Naturvitenskapelige prosjekter i sykepleierutdanningen”  og til andre faglege aktivitetar han er/vil vere med i/er ansvarleg for osv. (formidling, fagleg-administrativt arbeid, studieplanarbeid mm). Han ønskjer òg å gjennomføre kurs i vitskapsteori og profesjonsetikk.

Kyte har tidlegare (fram til 2005) arbeidd som sjukehuslege (siste åra som overlege) i Førde og ved Haukeland, og som bydelslege. Han viser i søknaden sin til fleire foredrag på fagmøte o.l., men han har ingen skriftlege publikasjonar/artiklar.

Det er gjort avtale med professor Myhr om rettleiingsansvar.

Anne-Grethe Naustdal (f. 1966) er høgskulelektor i sjukepleie. Ho har vore tilsett ved HSF sidan 1995. Ho har mastergradsutdanning i organisasjon og leiing (HSF, 2006).

Søknaden knyter seg til prosjektet ”Sjukepleie- og kunnskapsleiing”. Formålet med dette prosjektet er å få meir kunnskap om leiing og kunnskapsutvikling for sjukepleieprofesjonen, og formidle erfaringar om leiaren sitt arbeid med kunnskapsutvikling. Naustdal vil særleg sjå på korleis leiarane legg til rette for at sjukepleiarane kan få tileigna seg og nytta den aukande mengda av sjukepleieforsking som grunnlag for sin praksis og kunnskapsutvikling. Ho knyter dette opp mot aktuell og relevant teori og litteratur på feltet.

Naustdal vil i studien nytte ein kvalitativ metode der ho intervjuar sjukepleiarar på grasrotnivå i kommune- og spesialisthelsetenesta innanfor eit geografisk område. Ho vil skrive ”to/tre artiklar i høveleg tidsskrift” med grunnlag i prosjektet. Ho har også formulert tema for ein artikkel om ”kompetanseutvikling” med basis i masteroppgåva si.

Naustdal viser også til andre prosjekt som kan gå inn i søknaden om førstekompetanse. Dette gjeld pedagogisk utviklingsarbeid og studiekvalitetsarbeid, der Naustdal har lagt ned mykje arbeid og aktivitet. Ho har nyleg òg takka ja til å redigere ei bok om profesjon og leiing saman med to andre fagfolk.

Utover masteroppgåva er det ikkje registrert nokon publikasjonar/fou-resultat på Naustdal i Forskdok eller Bibsys.

Førsteamanuensis Øyvind Glosvik har sagt ja til å vere rettleiar for Naustdal.

4) Vurderingar

I ”Forskrift om ansettelse og opprykk i undervisnings- og forskerstillinger” heiter det:
§ 1-5 Kriterier for ansettelse i stilling som førstelektor

(1) Dokumentert omfattende forsknings- og utviklingsarbeid som i kvalitet og omfang tilsvarer arbeidsmengde og nivå for en doktorgradsavhandling 
eller 
(2) Dokumentert omfattende kunstnerisk utviklingsarbeid som i kvalitet og omfang tilsvarer arbeidsmengde og nivå for en doktorgradsavhandling 
og 
(3) Spesielle kvalifikasjoner innenfor undervisning eller annen pedagogisk virksomhet skal tillegges stor vekt 
og 
(4) Dokumentert relevant praktisk-pedagogisk kompetanse på grunnlag av utdanning eller undervisning og veiledning

Det er desse punkta (1, 3 og 4) som skal tilfredsstillast for å få kompetanse som førstelektor.
Formelt grunnlag

For å bli godkjent som førstelektor skal det dokumenteres omfattende forsknings- og utviklingsarbeid som i kvalitet og omfang tilsvarer arbeidsmengde og nivå for en doktorgrad.

I bedømmelsen skal kvalifikasjoner innenfor undervisning eller annen pedagogisk virksomhet tillegges stor vekt.

Erfaringar

Erfaringane har vist at dei hos oss som søkjer, men ikkje får opprykk til førstelektor, har for liten eller for dårleg vitskapleg produksjon. Vurderingspraksis varierer likevel ein del frå fag til fag. Det kan sjå ut som det innanfor lærarutdanninga vert lagt noko mindre vekt på vitskapleg publisering enn tilfellet er innanfor andre fag/utdanningar. Endringa av forskrifta i 2006 har skjerpa krava til kvaliteten på forskings- og utviklingsarbeida.  

HSF sitt førstelektorprogram, som kom i stand i 2002, tek utgangspunkt i at søkjarane skal utvikle og beskrive eit prosjekt. I retningslinjene vert det lagt opp til at prosjektet kan gå over tre år, med inntil 50 pst. arbeidstid avsett til kvalifiseringsarbeid/prosjektet. HSF har sjølv ikkje mulegheit for å utvikle eigne kurstilbod. Men fleire av dei som har søkt og søkjer om opprykk til førstelektor, har teke kurs i vitskapsteori gjennom VNN/FU. Dette tilbodet er no avgrensa berre til dei som vil arbeide mot doktorgraden. I staden har HiVolda utvikla eit eige tilbod for dei som vil søkje om førstelektoropprykk. I 2008 har HSF seks deltakarar på dette kurset, 3 frå ALI og 3 frå ASF. To søkjarar frå AHF trekte seg, då det vart klart at kurset ikkje gir formelle studiepoeng.

I 2006 og 2007 har institusjonsnivået gitt midlar til førstelektorstipend direkte til to avdelingar, AHF og ASF. Avdelingane har (i hovudsak) sjølve avgjort kven som får stipendmidlar. For 2008 vart kr 150.000 ikkje fordelt til avdelingane i samband med fordeling av strategiske fou-midlar. Fou-utvalet valde så å utlyse midlane som eit fritt stipend. 

Det har meldt seg i alt seks søkjarar, frå dei tre profesjonsutdanningane. Så langt har det ved HSF ikkje nokon gong vore søkjarar til førstelektorstipend frå AIN og AØR. 

Fem av dei seks søkjarane skisserer eit treårig fou-prosjekt, som skal ende med at søkjarane innan 2011 utarbeider ein søknad om opprykk til førstelektor. Éin av søkjarane, Astrid Øydvin, er alt teken opp på eit doktorgradsprogram. Doktorgradsarbeidet hennar er ikkje finansiert. Ho søkjer om førstelektorstipend for eitt år, og vil levere søknad om opprykk i juni 2009. 

Dei to søkjarane som har lengst veg å gå før dei eventuelt kan søkje om opprykk er Sigrid Bøyum, ALI og Unni Margrethe Uren Aasen. Begge har levert knappe og uferdige prosjektbeskrivelsar. Dei to kan heller ikkje vise til anna kompetansegivande arbeid som kan vere teljande for mogleg opprykk. 

Søkjarane Sollesnes, Kyte og Naustdal har alle levert gode og truverdige prosjektsøknader. Når det gjeld fou-arbeid (kvalitet og omfang) skil Sollesnes seg ut med fleire teljande publikasjonar. Han kjem om kort tid med ein vitskapleg monografi. Han har òg eit solid fou-prosjekt. Naustdal og Kyte har ingen publikasjonar så langt. Kyte sitt MS-prosjekt verkar solid. Det må leggjast vekt på at prosjektet vert utført saman med Helse Førde og Haukeland Universitetssjukehus. Kyte har også anna erfaring som vil telje med i kvalifiseringsarbeidet. Naustdal er den av søkjarane som har størst erfaring frå pedagogisk utviklingsarbeid og studiekvalitetsarbeid. Ho er òg i gang med å produsere artikkel med basis i masteroppgåva, og skal redigere ei bok om profesjon og leiing. Samla sett kan Sollesnes kanskje rangerast eit lite hakk framfor Kyte og Naustdal. Sollesnes burde kunne søkje om opprykk etter to år. På den andre sida er Sollesnes 53 år, mens Kyte er 47 og Naustdal er 42. Dei to sistnemnde startar frå ”skrætjs” når det gjeld vitskapleg publisering, og vil trenge opptil tre år før dei kan søkje om opprykk. Etter relevanskriteriet (klinisk helseforsking er satsingsområdet til AHF) vert Kyte sitt prosjekt rangert framfor prosjektet til Naustdal. 

Astrid Øydvin synest å ha klart kortast veg å gå for å få opprykk. Ho har mange publikasjonar, men berre to av desse er (særleg) meritterande. Det gjeld to bokartiklar ho har skrive saman med Knut Roald (2006 og 2008, på Gyldendal Akademisk). Ho har ingen tidsskriftsartiklar. Men Øydvin har også erfaring frå variert utviklingsarbeid av ulikt slag og ho har arbeidd innanfor tre nettverk for kvalitetsarbeid. Dette tel positiv. Det er grunn til å rekne med at dersom ho kan skrive ein god artikkel eller to neste studieår, vil ho kunne få førstelektorkompetanse. 

Frå AHF vert det vist til at NOKUT stiller strenge krav til å halde oppe og utvikle kompetansen ved sjukepleiarutdanninga vår. Avdelinga treng derfor fleire eigne førstestillingar i løpet av dei neste åra. Frå ALI vert vist til at avdelinga har tapt to med 1. kompetanse i fjor/i år, og misser to nye til hausten pga. pensjonering. ALI treng derfor påfyll raskt av nye 1.kompetante før ein får akkrediteringsproblem. Derfor er det viktig at Astrid får gjort seg ”søkbar” raskast mogeleg. Dekanen har oppmoda henne om å søkjer førstelektorstipend i staden for doktorgradsstipend i år.

Det er til disposisjon kr 150.000 til førstelektorstipend. Dette skal utgjere 2/3 av samla stipendsum, sidan avdelingane etter føresetnadene skal stille med 1/3 av totalen. Samla sum er då kr 225.000. Dette er midlar for 2008. Etter føresetnadene skal like myke stillast til disposisjon i 2009. Det er dermed tilrådeleg å dele stipendet på to søkjarar.

Forslag til vedtak:

Rektor finn det rimeleg at det eine stipendet vert tildelt Astrid Øydvin, ALI. Når det gjeld det andre, er rektor i tvil, men vil ut frå ei samla strategisk vurdering foreslå at det vert tildelt Lars Kyte, AHF.  Rektor foreslår at Øydvin vert tildelt 90.000 og Kyte 60.000. Avdelingane skal supplere med 45.000 (ALI) og 30.000 (AHF).

Vedlegg til sak 21/08: Fagdag/Forskingsdagane H-2008

Oppsummering frå møte om Fagdag/Forskingsdagane ved HSF 14. mai 2008 1200-13.15

Til stades: Oddbjørn Bukve, Jan Olav Fretland, Tone Jørgensen, Marit Solheim, Georg Arnestad og Terje Vatlestad. Fråverande: Knut Rydgren

Bakgrunn:

Fou-utvalet vedtok 14. april at Fagdagen 19. september skal nyttast til ei brei mønstring av fou-arbeidet ved HSF, der forskingsgruppene og fagmiljøa ved høgskulen gjennom parallelle sesjonar skal presentere seg. Dette skal skje etter lunsj. Første del av dagen skal vere ein plenumssesjon der vi set søkjelyset på nasjonal forskingspolitikk ved dei statlege høgskulane. Adm. dir. Arvid Hallén i Forskingsrådet vil vere hovudinnleiar.

Formål med møtet 14.5:

· Få avklart mogleg opplegg av, innhald i og målgrupper og arena for mønstringa under Fagdagen
· Få fram kva for andre faglege opplegg og presentasjonar avdelingane kan tilby under Forskingsdagane 19-28 september

· Få kartlagt kva for andre tilstellingar/arrangement vi er involverte i i denne perioden

1. Andre (konkurrerande) arrangement

- Doktorgradsstudentane og andre frå AHF er 17-19. september opptekne i samband med Norsk Sykepleierforbund sin store Sykepleierkongress i Trondheim. Dette betyr at det vil vere vanskeleg å få til fagleg mobilisering/mønstring frå AHF i Sogndal fredag 19. september,

- Profesjonsforskingsgruppa ved HSF skipar til eige seminar torsdag 9. oktober

- Rettleiarkonferansen (HSF/Fylkesmannen) er fastsett til onsdag 17. september

2. Fagdag 19. september

Arena: Kulturhuset i Sogndal

Tidspunkt: 09.30-16.00

Fellesøkt om forskingspolitikk: 09.45-11.45 Storesalen. Hovudinnleiar Arvid Hallén. Andre? ”Streame” foredrag/debatt til Førde.

Lunsj: 11.45-12.30 i Kantina

Fou-mønstring: 12.30-16.00

Fagområde:

ALI: Idrett og læringsforsking

AIN: Kulturlandskap og geologi

AØS: Reiseliv (?) og regional utvikling/styring + helsepolitikk/-styring

ASF: Profesjonsforsking, ungdoms-/kulturforsking og lokalhistorie

I alt 10 fagområde, (i mesta laget…)

ADM: Lage enkelt ”samleoversyn” over fou.-aktivitetane ved HSF

Presentasjonsmåtar:

Posters/plakatar med utgangspunkt i fou-prosjekt og andre faglege aktivitetar (i foajen + klasserom, ?)



Gjerne skryte litt…



Bilete og video (i foaje/klasserom ?)



Vise fram bøker, rapportar, artiklar, andre prosjektresultat



Fagfolk skal vere tilgjengelege, kanskje kan ”utstillinga” stå heile helga?



Ta gjerne med studentar på ”stands”.

Nokre aktuelle og målretta faglege foredrag, ikkje generelle orienteringar (klasserom), kor mange foredrag..?

Viktig: Få fram at det skjer mange og spennande ting på forskingssida ved HSF

Målgruppe
Nøkkelpersonar i forvaltning, organisasjonar og næringsliv i regionen. Samarbeidspartar. Oss sjølve. PRESSA. Men elles ”Ope hus” for alle. Pressedekning i for- og etterkant er viktig!!!  Mønstringa skal også bidra til å styrkje vårt eige sjølvbilde.

Utfordringa:
Korleis mobilisere fagfolk og avd.adm/fellesadm til å ta eit tak for å få i stand gode og informative og morsomme presentasjonar….?


Korleis gjere dette så spennande at det kjem folk i Kulturhuset for å sjå og høyre og diskutere?

3. Fagdag (fou-mønstring) i Førde (ein dag i veke  39)
Arena
HSF-bygget på Vie (sjukepleie og ingeniør)

Fag
Klinisk helseforsking: overvekt, geriatri, psykiatri


Ingeniørfag: instrumentering…???

Samarbeid
Opplegg saman med Helse Førde (AHF). Samarbeid også med ASF (geriatri) og gjerne Idrett (overvekt(psykiatri)


AIN i lag med næringsorganisasjonen i Førde/Bedriftsnettverket…

Opplegg
Etter same lest som beskrive ovanfor i Sogndal 19. september


Også målgruppe og utfordringar er stort sett dei same som i Sogndal

Datoen må fastsetjast snart. Skal det vere felles temaøkt før sjølve mønstringa?

4. Forskingsdagane elles
Tema for FD i år er ”miljøvennleg energi”, ”Wergelandsjubileet” og ”kunst og vitskap” (som kan omfatte det meste.

Wergeland

ALI og ASF kan skipe til seminar om Wergeland (sjå dagens Klassekampen med mange gode idear..) med vekt på språkpolitikk/Wergeland i historisk og språkleg samanheng og Wergeland i Sogn. Kanskje i samarbeid med Sogndal bibliotek…. Publikumsretta arrangement. Kanskje kunne HSF-biblioteket lage utstilling også?

Ungdomskultur/kulturinteresser og klasse
Eige opplegg for vidaregåande skule med utgangspunkt i forsking kring ungdomskulturar (Jørgensen) og kulturinteresser, danning og klasse (Hestholm). Skal vi ute til skulane eller skal dei kome til oss… Dette (særleg ungdomskulturar) kan også eventuelt danne grunnlag for debattmøte/Campus Seminar i samarbeid med (kanskje) kommunane i indre Sogn

Fornybar energi/miljøvennleg energi
Vi hadde eit vellykka seminar i fjor under FD. I dag sit vi med 11,5 mill. kroner til forsking om fornybar energi. Korleis vi skal markere oss på dette feltet i år, har eg ikkje klart for meg.  Kanskje kunne vi i lag med VF prøve å få til eit debattmøte om klima og energi….med representantar for ulike syn og retningar…. 

Andre ting/tema

· Vil/kan Idrett tilby testing, klatring, meistring o.l. i laboratorium/Sognehallen?

· Andre formidlingslystne fagfolk/fagmiljø…  (Sjølv kunne eg faktisk tenkje meg å kome til Førde og vere med å drøfte ”Lokalt kulturliv i endring”; eit nasjonalt prosjekt eg her litt meir enn ein finger med å gjere…)

Ansvar
Georg: Held i trådane, koordinerer, er pressekontakt, ansvar for Fornybar energi, innsal til rektor og leiargruppa og samarbeid med info-rådgivar

Terje V: Gjer avtalar med Kulturhuset og er nøkkelmann når det gjeld presentasjonar/stands, korleis og kvar helst desse skal vere…. Fordeler klasserom osv.

Oddbjørn: Hovudansvarleg (og ansvarleg for utveljing av fagområde/folk frå AØR

Jan Olav/Tone/Knut/Marit: Ansvarlege for utveljing av fagområde/folk frå sine respektive avdelingar, og for å få til samarbeid mellom avdelingane (mønstringa i Førde og Wergeland..)

Arbeid vidare

Vidare arbeid med Fagdag/Forskingsdagar vert drøfta på møtet i fou-utvalet måndag 9. juni.
